
Engldar boda helvan,
bobrall bodada iz mengl

n khindarn khinten gelirnt ke
I aniaglaz hatt an schutzengl bodaz

hiiatet vo au dom in hiimbl. 'Z
soinda perd schutzengldar pitt vlai—
sch un pummandar o, boda lem
tortemitt Us: sa hoazan “pompiarn”.
Hatit billaz eppaz kontarn vo dar
stordja vo disan értegen, koradjésatn
mannen - un haiitzotage baibar o -
bodaz helvan nét lai balz prinnt.
Unsar redjéng hatt a langa tradi-
tzidng vo volontardjatt un haut quase
aniaglaz lentle hatt soine fraibillegen
pompiarn. Vor a lentle azpi Lusérn,
bodase vinnt auz alimma un iz ma-
laméntar zo rivada, ham soine
pompiarn in lant iz eppaz gantz bich-
tegez un vor ditza di lusérnar soin
mechte stoltz vo soin pompiarn. Ma
geabar z'schauga bia 'z iz gest in di
altn zaitn. In di lentar von alt Tirél
darléschan di prent iz gest di arbat

von saltaro. In di stattn per¢ aniagla- |-

dar purgar hatt gehatt zo helva zo
darléscha 'z vaiir un berdase hatt
hintargezoget hatt gemocht zaln a
straf. Disedjar di haiisar soin gest au-
gemacht pitt vil holtz un augeluant
ummaz nidar na in andar, asé 'z vaiir
hattze gemak auzbetarn destar un

bahémme von an haus afti andarn
umintimm. Ana di modérnegen ordé-
nje bobar hém haiitzotage - slaiich,
autozistérne, autostiang un asé vir -
darléschan 'z vailir iz gest mala-
méntar: di latit ham gestiacht zo
darbérase pitt mondjékkn, pailndar
un emparn vorz bazzar. Di earstn
khorpar von pompiarn in tinsar red-
jong soin khent augelekk lai umme di
mitt von djardar '800. Soi motto iz
gest — un iz heérta no: “Gott zur Ehr’,
dem Nachsten zur Wehr” (onorarn
Gottarhear schitzante di laiit). 'Z lant

vo Lusérn, pittnandar pitt Lavrou, iz
gestant untar in pompiarn vo Leve,
boda soin khent augelekk ’z djar
1878. Dise, pittnandar pinn sélln vo
Kalnétsch, Plaif un Tschint, ham ge-
holft zo darléscha daz groaz vaiir von
djar 1911. Azpida schraibet di Va-
lentina von Kastelé in soin libar,
darna in groaz vair atz Lusérn izta
khent ageschafft an mann von lant
zo giana ummar pa beng pa dar na-
cht hokhante “’z iz di zboa (di drai, di
viare...), izta nicht natigez, allz iz
guat, slaft bol!” A séttaz in ta’ vo haiit

Istituto Cimbro

Kulturinstitut Lusérn

Tel. 0464-78.96.45
info@kil.lusern.it
www.lusern.it

magatzaz machan léchln, ma sichar
in di sélln djardar di lusérnar ham
net geslaft bol pa dar nacht, pittar
vort von vaiir no lente in sint. In an
inventardjo von kamou von djar 1913
lestma ke 'z lant vo Lusérn hatt ge-
hatt ploaze ordénje zo darléscha 'z
valir: a pompa, 100 meétre slatich, an
aisarna zistérna un zboa hantstiang.
Zbisnen in beltkriang, dar faschismo
hatt inngestellt di pompiarn vo nai-
gom legantese panandar untar an
uantzegen natzionalegen komando.
Vil trianar pompiarn soin khent spo-

start nidar in di groazan belesan
stattn bodada iz gest mengl. Gerift
daz zboate beltkriage, pinn earst
statitt vo autonomia von djar 1948
soinda bidar khent hergerichtet di
altn kamotindar un izzen bidar khent
zuargétt zo maga ham soine fraibille-
gen pompiarn. Halt azpi gestarn, di
trianar un sUdtirdlar pompiarn
ziangse nia hintar, bobrall bodada iz
mengl zo helva, azpi sa ham gezoaget
darna in schatlan teremétt nidar in
Beleschlant.

Paolo Pergher

Dar sbartz adlar pittar kron boda prinnt

mmadar von pestn plétz in da

alt sait statt vo Praga iz 'z ka-

mouhaus, gekhennt peng soi
turm pinn orolédjo astronomiko. 'Z
oage, verte asto hast zo schauga allz
ditza gegléntzega, bartar valln au zo-
brest in di ekk von turm, sémm bo-
dase lazzt abenemmen von turistn
izta dar adlar von Venceslao (darna
vor di Tschekai barta inntretn dar
stémma von lel). As6 izmar innge-
vallt a nam vonan studjés von Trenti-
no, dar p. Frumenzio Ghetta, dar sell
boda skuase ana zo bdllaz auz pan

langez von 1971, in arkiv statt vo Tria
zbisnen in dokuméntn vonaran botta
von bischof vo Tria Filippo Bonaccolsi
(von 1289 sin 1303), hatt gevuntet a
koverta. Drinn izta gest dar uantzege
djiist pefél von adlar un gesichart pa-
nan pant izta gest di pikadja von
khonig vo Boemia zo ross, dar doku-
mént boda hatt konzédart dar aléra
khoasar Giovanni vo Lussemburgo
Printzep Bischof, in bischof vo Tria
Nicolo da Bruna atz 9 von snittmanat
1339. Auz pa statt ventma vil andre
adlar azpe obar in monumént von

Pinn khindar atz Lusérn

Vairta von Kristmanat un Sdnta Lutzia

e iniziative che coinvolgono i bambi-

ni, a Luserna, hanno sempre un

grande successo, cosi come dimostra
la partecipazione alla Festa della famiglia
di dicembre e soprattutto I'entusiasmo
che suscita l'attesa, in paese, della Santa
Lucia. Quest ulnma organizzata ormai
da pitt di 25 anni dalla bibliotecaria
nonché addetta allo sportello linguistico
cimbro del Comune di Luserna, & resa
possibile anche grazie alla compartecipa-
zione dell’Istituto Cimbro-Kulturinstitut,
al Kulturverein Lusérn, al Centro Docu-
mentazione-Dokumentationszentrum Lu-
sérm e alla Magnifica Comunita degli
Altipiani Cimbri.

An fintzta atz sibane von kristmanat,
izta khent viirgetrakk dar earst
“Vairta von Kristmanat”, vor di fa-
mildje pitt khindar. 'Z izta zuarkhent
a kompanja vo teatrént, di Maga Ka-
maja, vo Sarmede, a lant gekhennt
vor da bichtege auzlegom vo ilu-
stratziéng vor di khindar. Da ham au-

gelest stdérdjela, gemacht erbatla un
an lestn, hamsaz gemacht alle luste
pittnan spetakolo vo madja.

Di Santa Lutzia anvétze, iz gerift,
azpe oramai djardar lang, daz abas,
pittn karéttle voll gesiiazega zo geba
auz alln in khindar bose hatt bokhent
auz pa beng.

Un aléra, bia nett pensarn dar
Uinsarn, Santa Lutzia, boda iz gerift
padar nacht, balsa alle ham geslaft,
un nia niamat vo iis khindar hattze
gesek.

Si hatt gelazzt naréntzla un mandari-
la, furse di uanzegen, pittn sélln boda
hatt geprenk daz Kristkhinn, bobar
ham gemak ezzan in gantz djar.

Nia, da hailege, bobaraz soin viirge-
lekk azpe an altz baible, plint un
tschottat, izzese vorgézzt zo lazza di
garGbela: est gemsasen in sboi, un
furse aléra o, ma vor is iz gest daz
peste gesliasega bobar ham gezzt,
ombrémm 'z hattaz parirt geézza von
engela.

Un azpe di engela von hiimbl, almé-
no as6 hattzaz aukontart moi muatar,
habar gevuntet, aftn tisch, di mu-
dande pitt boll bobar ham agelekk lai
propio ombrémm da soin khent von
hiimbl. Da ham gepizt atz alle di
saitn. Mearar baz pitt boll, hamsa
parirt gemacht pitt ezzln, ma da soin
gest azpe di selln von engela un aléra
bia hettapar gemak nétt alengse biar!
Ekko, gardbela un bollane mudénde,
disa iz gest di Santa Lutzia in moin
haus, ma biar soin gest luste allz
ummaz, un di skin, bobar ham ge-
vorst i un moi sbestar balbar no soin
gest in asilo, saibarse na zo paita est
ombrémm, au in hiimbl, di hailegen
hamse in vazz voll bazzar zo boacha
zoa azzase pikh dar spitz. Kesa, est
boda di spitz von skin soin neméar
as spitze, furse, azta a para khinn
vorstze, iz iantrar azza rivan zuar
pittar Santa Lutzia.

(n.g)

Hailege patrono Venceslao boda
stammt vodar dinastia von Premysli-
di, azpe in di katedrale von Hailege
Vito, sémm boda soin bograbet di
khonigen un di raichan, sobisé
ventmaze in ka Tria in Museo Dioce-
sano, attn groaz hellar gemacht ma-
chan von bischof Nicolo da Bruna.
Dar lestésege iz gest vor langa zait
dar kantschelliar von sunn von kho-
nig “dar Carlo IV”, boda hatt gehatt
grunt un interéssi vor di zboa Bischof
Haupt vo Tria un Brixen. Atz 18 von
otobre 1988, pittnan dekret attn

Amtsblatt vodar redjéng dar sbartz
adlar pittar kron vo printzep boda
prinnt in roat valir bart khemmen
agenump azpe dar unsar stémma vo-
dar Provintz Autonoma vo Tria.
Eppaz, bobaraz natrang alle di tage
atti kart von dokhtur, attn augel
nummar, ma boda hatt a langa stord-
ja un bodaz macht héarn stoltz ge-
lekk panandar pinn roat adlar von
Siidtirol vodar “Redjéng Autonéma
Trentin - Stidtirol”.

AG.

Lusérnar Boinichtn

An santzta 23 von kristmanat, di drai in tages

Azpe alle djar dar Kulturinstitut bokhennt di laiit z’zoaga di
arbatn boda soin khent gimacht auz pan 2017 un di séllnen bo-
da bartn khemmen gimacht 'z djar boda khint.

DAR KULTURINSTITUT BOKHENNT DI LAUT
23 VON KRISTMANAT 2017
DI DRAI IN TAGES

ORE 15.00

